
Sha ki nongialam ki balang shnong bad sha baroh ki parabangeit baieit jong ka Balang 

kaba khuid  

Ha ka kyrteng jong u kpa, bad jong u khun, bad jong u Mynsiem Bakhuid, u wei u Blei. 

Amen +  

U Khrist u la Mihpat!  

Kane ka sngi u Blei ka dei ka sngi kaba donkam tam na ka bynta ka balang. Ngi long ba la 

kyrkhu ban rakhie Missions Sunday ryngkat bad ka Feast of Pentecost ka sngi rakhie 

pentakost, baroh ar, kaba la pynkynmaw iangi ia ka jingkhot bad jingkitkhlieh jong u Blei 

iangi kum ki briew jong u Blei ha kane ka pyrthei.  

Missions Sunday: Ka jingkhot ban iap bad ban Im (Galatians 2:20)  

Missions Sunday kam dei tang ka tarik ha ka kalendar, hynrei ka dei ka jingpynkynmaw kaba 

kyntang ia ka jingthmu jong ngi ha kane ka pyrthei. Ngim don hangne tang ban shu iap bad 

im, hynrei — kum ki nongbud u Jisu Khrist —ban iap bad ban im. Kata kaba mut, ha ki 

diengjat jong u Khrist bad ki Riewkhuid kiba lah dep mareh ia ka thong jong ki bad leit noh 

naduh ki por ba rim, ngi iap man la ka sngi na ka bynta ka jingkwah brai lade jong ngi lyngba 

ka jingduwai, shah jingit, len ialade, bad sngewrit. Hynrei ngi bunsien ngi leh ia kane khlem 

da don jingmut. Ngi dei ban leh ban im ha kane ka kam u Blei da kaba pyniar ia kata ka circle 

jong ka jingieit jong u Blei — ialap bad wanrah shibun ki briew sha ka jingiohmad ia ka 

jingaiei jong u Blei, jingshisha, jingpyniasuk bad jingsuk.  

To mynta ka sngi ngin kynmaw ia la ki jong ki khun shynrang bad khun khynthei --- kito kiba 

don ha ki balang shnong jong ngi kiba la long ki lyngdoh, Sisters of the Cross, bad 

Evangelists— kito kiba la pynkhohnguh ia lade sha ka jingkhot ban shakri ia u Blei sha ki 

briew kiba ha ki shnong nong kyndong, nongbah bad ha ki jaka bapher bapher bym dei ki 

shnong lajong jong ki. To ngin kynmaw ia ki ha ki jingduwai jong ngi ba kin ioh ia ka bor, 

jingkmen, bad jingiaineh iaishah. To ngin kyrshan ruh ia ki ia ka kam u Blei ba ki trei da ka 

jingai sngewbha jong ngi lyngba ki jingkynshew ha kane ka sngi u Blei, ia kaba yn ialam sha 

ka imlang ba hapoh duh jong ngi ban pyniar ia ka kam u Blei, seminaries, bad iarap ia kito ba 

donkam jingiarap ha ka kam ialap jong ngi.  

Ngi kyrpad ruh ia phi ban duwai khamtam ia kito ki samla kynthei bad shynrang kiba pule ha 

ki seminaries bad skill development centers jong ngi—kiba la pynkhreh ialade ban shakri 

ia u Blei bad ia ki jaitbynriew. Ngi donkam ruh ban duwai ia ki samla kiba don ha ki balang 

jong ngi —khnang ba kin lah ban iohsngew ia ka jingkhot jong u Blei ha ka jingim jong ki 

ban shakri ia u bad ban trei ia ka kam jong U, bad don ia ka jingshlur ban ong, “Nga hangne, 

phah ianga.” (Isaiah 6:8)  

Pentecost: Ka ai bor ban long ki nongsakhi (Kam ki Apostol 1:8, Ioannis 20:22, Markos 

16:17–18, Lukas 10:19)  

Ka jingrakhie ia ka sngi Pentecost ka dei ka jingbuh jingkynmaw kumno ba u Mynsiem 

Bakhuid u wan hiar halor ki Apostol, la pynlah ia ki ban rah ia ka mission u Khrist kiba la leit 

sha baroh sawdong ‘ban leh bha ia baroh’ (Kam ki apostol 10:38). Kane kam dei tang ka 

jingsdang jong ka kam ialap jong ki apostol — ka dei ka jingsdang jong ka kam ialap jong 

ngi ruh kumjuh. 

Ia U Mynsiem Bakhuid ym shym la ai tang ha ki Apostol lane ha ki lyngdoh. Ha i wei pa i 

wei na ngi la ai hangi ka bor ban long ki nongsakhi. Ynda don kiba duh jingkyrmen bad kiba 

pang ha ki paramarjan jong ngi, la khot iangi ban duwai na ka bynta ka jingpynkhiah jong ki. 

Haba ngi iohi ia ki briew ba donkam jingiarap, la khot iangi ban jubab ia ki da ka 

jinsngewlem. Haba ngi iohi iano re ba sngew sah marwei bad khuslai, la khot iangi ban 

wanrah jingkyrmen ia ki da ka jingdonryngkat jong u Khrist.  



Ka Balang kam dei tang ka iingmane. Ka dei ma phi — baroh ki khun jong u Blei, la 

pynbaptis ha ka Met jong u Khrist, la pyndap da u Mynsiem Bakhuid, bad phah ia ki sha ka 

pyrthei ban long ki kti, kjat, bad sur jong u Khrist Jisu.  

To ngin duwai ruh na ka bynta ka kam jong u Blei mission jong ka Balang kiba don sha 

kiwei pat ki ri, khamtam ha ka ri African jong ka Rwanda, Liberia, and shibun bah ki jaka 

hangno ba ngi sdang thymmai ban shakri. Ngi kyrmen ban poi sha kumno kumno shiphew 

tylli ki ri ha u snem ban wan, lyngba ki khynnah samla shynrang bad kynthei na pdeng jong 

ngi kito kiba mon ban aiti ia ka jingim jong ki, por, ka sap ka phong, bad ka dohnud jong ki 

na ka bynta ban trei ia ka kam u Blei. Sngewbha duwai na ka bynta kine ki mat jingduwai ba 

ngi thmu ban leh, bad ai ba u Trai un khot bad phah ia shibun da ka dohnud jong ka 

jingthrang bad aiti (ieit) na ka bynta u Blei bad ki briew.  

Apostles’ Lent: Ka lent ki apostol ka pynthymmai ia ka jingkhot jong ngi  

Bud sa ka pentakost, ka balang ka khot sngewbha iangi ha ka artaiew jong ki Apostol Lent. 

Kane ka dei ka por iangi ban pynshat jingshai halor ka jingim jong ki apostol — ka jingkhot 

ia ki, ki jinglen lade jong ki, bad ki jingkut jingmut ba skhem jong ki khlem kynran dien na 

ka bynta u Khrist. Ka dei ruh ka daw ha ka ba ka balang ka pynkhreh ia ka ban duwai ban 

phah noh ia kito kiba la dep ia ki jingpule jong ki na ka bynta ka kam jong u Blei. 

Sngewbha shim por ha kine ki taiew ban pule ia ka ktien bakhuid, puson ha ka kam jong ka 

balang, bad pan na u Blei ban khot ia phi ban shakri – la ka long dang samla, tymmen, ba don 

jingtrei, lane ha skul lane kollege. Kumba u Charles Spurgeon shisien u la ong, “Lada u Blei 

u la khot ia phi ban long u shakri jong U, wat nym pynkohnguh ia lade ban long u syiem.”  

Ai ba kane ka aiom Pentakost kan long ka khyllipmat jong ka jingpynkhih im thymmai, 

pynthymmai bor bad ka jingphah biang — na ka bynta ka balang jong ngi, ki longing 

longsem jong ngi, bad i wei pa i wei na ngi shi met shi met. Ai ba ngin long ki briew jong ka 

ding jong u Mynsiem Bakhuid, ba dap da ka jingieit bad jingsngewskhem, ba long ba la kloi 

ban leit sha bar ban pynbna ia ka khubor ba bha jong u Blei sha baroh ki briew.  

To ai ba u Trai uba la khot ia ki Apostol, uba la pyndap ia ki da u Mynsiem Bakhuid, bad uba 

la phah ia ki sha ka pyrthei, bad ruh un kyrkhu iangi, pyndap iangi, bad phah iangi.  

To ai ba U + bakhuid u lai ha u wei u Blei (Holy Trinity— u kpa, u khun, bad U Mynsiem 

Bakhuid — un ialam iangi da ka jingjynsur ka jingaiei bad jingisynei. Ai ba Baroh-Mynsiem 

Bakhuid, u nongai jingim uba la wan hiar ha ki Apostol bad pyndap ia ka balang da ka bor ba 

kyntang, kan iai bteng ban ai bor iangi ha ka kam jong u Blei. Lyngba ka jingiasaid jong 

baroh ki Riewkhuid bad ka kmie bakhuid ka Mother Theotokos, ai ba ngin long ba la iada 

bad pynshaitbor katba ngi dang shakri ia u Blei bad ki birew jong U, mynta bad barabor. 

Amen.  

Da ka jingieit kpa bad jingduwai,  

                                                                                             Tarik : 31
st 

May 2025  

Moran Mor Samuel Theophilus Metropolitan  

___________________________________________________________  

P.S: Kane ka shithi dei ban pule ha baroh ki balang shnong ha ka sngi u Blei, June 8, 2025—

Missions Sunday and the Feast of Pentecost—bad la pynkylla khnang ia kane ha ki jait ktien 

bapher bapher na ka bynta ban ai mynsiem ia baroh ki parabangeit. 


